
27. oktober 2026 UKA 2026/2 

 

 

Oqaluuserisassanut nassuiaat 

(Inatsisartut Siulittaasuat) 

 

Kultureqarnermut, Ilinniartitaanermut, Ilisimatusarnermut 

Ilageeqarnermullu Ataatsimiititaliaq oqaluuserisassani immikkoortup 250-

p aappassaaneerneqarnissaata kinguartinneqarnissaanik qinnuteqarpoq, 

immikkoortup suliarineqarnissaanut ataatsimiititaliaq 

piffissaqarnerorusummat. Immikkoortup 250-p qulequtaraa: 

 

Kalaallit Nunaanni najugallit ullumikkut aammalu siunissami 

aatsitassarsiorfinni sulilernissaat anguniarlugu piginnaanngorsaanissamut 

tigussaasumik pilersaarusiortoqarnissaanik suliaqartoqarnissaanut 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Pilersaarusiaq tigussaasumik ilinniarnerup ingerlarnganik, 

allagartanik pissarsiffiusunik pikkorissarnernik, ilinniaqqinnissamut 

neqeroorutinik aammalu Naalakkersuisut, kommunit, Majoriaq, 

inuussutissarsiornermik ilinniarfiit attuumassutillit kiisalu aatsitassarsiortut 

akornanni suleqatigiinnermut ilusissamik ilaatigut tikkuussissaaq. 

Pilersaarusiaq Inatsisartunut UPA 2027 nallertinnagu agguaanneqassaaq. 

Inatsisartunut Ilaasortaq Hans-Erik Enoksen, Demokraatit 

 

Immikkoortoq ulloq 5. november 2026 nutaamik 

aappassaaniigassanngortinneqarpoq. 

 

** 

 

Inuussutissarsiornermut Aatsitassanullu Ataatsimiititaliaq 

oqaluuserisassani immikkoortup 188-p aappassaaneerneqarnissaata 

kinguartinneqarnissaanik qinnuteqarpoq, immikkoortup 

suliarineqarnissaanut ataatsimiititaliaq piffissaqarnerorusummat. 

Immikkoortup 188-p qulequtaraa: 

 

Kalaallit Nunaanni aatsitassarsiorfinnut aatsitassanullu nuna tamakkerlugu 

malittarisassaqartitsinissamik Naalakkersuisut inatsisissamik 

siunnersuuteqarnissaannut peqqussuteqarnissamut Inatsisartut 

aalajangiiffigisassaattut siunnersuut. 

Inatsisartunut ilaasortaq Juno Berthelsen, Naleraq 

 

Immikkoortup aappassaaneerneqarfissaa nutaaq kingusinnerusukkut 

nalunaarutigineqarumaarpoq. 

 

** 

 

Oqaluuserisassani immikkoortut 59 aamma 60, ataatsimut 

oqaluuserineqartussat tallimanngormallu oqaluuserineqarnerat 

unitsinneqarallartoq ullumi oqaluuserisassanut ilanngunneqarput: 

Immikkoortut qulequtaraat: 

 

Immikkoortoq 59: Ulluunerani paaqqinnittarfinni atorfeqartut 

suliffigisaanni pissutsit suliffimmilu atugassarititaasut siunnersorneqarneq 

assigisaalluunniit aqqutigalugit qanoq ilillugit 

pitsanngortinneqarsinnaanersut, apeqquteqaat aallaavigalugu 

oqallinnissamik siunnersuut. 

Inatsisartunut ilaasortaq Pipaluk Olsen, Demokraatit 

 

aamma  

 

Immikkoortoq 60: Qanoq ililluta ulluunerani paaqqinnittarfinni utaqqisut 

ikilisissinnaanerigut pillugu apeqquteqaat aallaavigalugu oqallinnissamik 

siunnersuut. 

Inatsisartunut ilaasortaq Pipaluk Olsen, Demokraatit 

 

** 

 

Siulittaasoqarfiup aalajangerpaa tallimanngorneq ulloq 6. november 2026 

immikkut ataatsimiiffiussasoq. Ulloq taanna oqaluuserisassani 

immikkoortoq 7, Aningaasanut inatsisissatut siunnersuut, 

aappassaaneerneqassaaq. 

 

** 

 

Oqaluuserisassat taakku saniatigut allanik allannguuteqartarsimapput, 

immikkoortut kinguartinneqartut oqaluuserineqarfissaat 

nutarterneqartarsimallutik. Allannguutit Inatsisartut nittartagaanni 

takuneqarsinnaapput. Tamatumani immikkoortut tulliuttut pineqarput: 

 

- Imm. 25 

- Imm. 104 

- Imm. 213 

- Imm. 7 

- Imm. 242 

- Imm. 205 

- Imm. 247 

- Imm. 297 

- Imm. 188 

- Imm. 431 

- Imm. 66 

Taasisarnerit pillugit uku akornanni isumaqatigiissuteqartoqarpoq: 

 

Nivi Rosing, Inuit Ataqatigiit aamma Lars Poulsen, Siumut, oktobarip 

ulluisa 26-annit novembarip ulluisa 13-iannut 

 

Paarma Lund Kreutzmann, Inuit Ataqatigiit aamma Erik Jensen, Siumut, 

oktobarip ulluisa 27-annit novembarip ulluisa pingajuannut 


